დასაქმება სეზონურ სამუშაოზე გერმანიაში
საქართველოს დასაქმების ხელშეწყობის სახელმწიფო სააგენტოსა და გერმანიის დასაქმების ფედერალურ სააგენტოს შორის დადებული შეთანხმების საფუძველზე, 2020 წლის 1 მაისიდან შესაძლებელია გერმანიაში სეზონურ სამუშაოებზე საქართველოს მოქალაქეების ლეგალური დასაქმება. 

სეზონური სამუშაოს ტიპი და პირობები: 
· მოსავლის აღება ღია მინდორში  (მაგალითად, პრასი, ბოლოკი, სალათის ფურცლები, სატაცური, მარწყვი, ჟოლო, კიტრი, ვაშლი, ყურძენი, კომბოსტო და სხვ.).
· დასაქმების ხანგრძლივობა: 1-დან 3 თვემდე. დასაქმების კონკრეტული ხანგრძლივობა მითითებული იქნება გერმანელი დამსაქმებლის მიერ მოწოდებულ კონტრაქტში.
· სამუშაო დრო: 5-6 დღე კვირაში;  8 - 10 საათი დღეში.
· ანაზღაურება: მინიმალური ხელფასი - 9.35 ევრო საათში (დარიცხული), რომელსაც გამოაკლდება გადასახადები, კვებისა და საცხოვრებლის ხარჯები.
· გადასახადები:
· საშემოსავლო გადასახადი: შეადგენს დარიცხული ხელფასის 5%-ს.
· სოციალური დაზღვევის გადასახადი: 
ა) თუ თქვენ გერმანიაში გამგზავრებამდე ხართ დასაქმებული ან უმუშევარი, სეზონური დასაქმებისას  დარიცხულ ხელფასს გამოაკლდება 20%; 	Comment by Tea Akhvlediani: სოციალური დაზღვევის გადასახადი ვრცელდება პირზე, რომელიც გერმანიაში 3 თვეზე მეტი ვადით არის დასაქმებული, ან არის უმუშევარი თავის ქვეყანაში.

სოციალური გადასახადი არ ვრცელდება პირზე, თუ ის 3 თვეზე ნაკლები ვადით არის დასაქმებული გერმანიაში და არის სტუდენტი, პენსიონერი, ან დიასახლისი (მამასახლისი).

გერმანელმა კოლეგებმა არაერთხელ აღნიშნეს როგორც ნიურნბერგში, ასევე თბილისში, რომ სოც.დაზღვევის გადასახადი არ გავრცელდება პირზე, თუ ის დასაქმებულია თავის ქვეყანაში და გერმანიაში სეზონური დასაქმება არ არის მისი პირველადი/ძირითადი სამსახური.

თუ პირი დასაქმებულია თავის ქვეყანაში, მან უნდა აჩვენოს რა პირობით უშვებს დამსაქმებელი 3 თვით.

ეს არის მოკლედ, რაც დღევანდელი მდგომარეობით ვიცით გერმანელებისგან. დანარჩენი დეტალები (რაზეც თავად არ ჰქონდათ ზუსტი პასუხები) იმედია გამოჩნდება ვრცელ დოკუმენტში რომლის გამოგზავნასაც აპირებენ.
ბ) თუ თქვენ გერმანიაში გამგზავრებამდე ხართ  სტუდენტი, პენსიონერი, დიასახლისი ან მამასახლისი, მაშინ თქვენზე არ გავრცელდება სოციალური გადასახადით დაბეგვრა.
შენიშვნა: 
· თუ ხართ სტუდენტი ან პენსიონერი, საჭირო იქნება შესაბამისი ცნობის წარდგენა. 	Comment by Tea Akhvlediani: ცნობის წარდგენა ასევე საჭირო იქნება, თუ პირი დასაქმებულია.
· გერმანიის კანონმდებლობით, დიასახლისად/მამასახლისად ითვლება პირი, თუ  მისი მეუღლე დასაქმებულია. ამის დასადგენად ცნობის წარდგენა არ არის მოთხოვნილი.
· ჯანმრთელობის დაზღვევის გადასახადი: ჯანმრთელობის დაზღვევის ხარჯები ეკისრება დამსაქმებელს.  
· მგზავრობის ხარჯები
· როგორც წესი, მგზავრობის ხარჯი უნდა გაიღოს დასაქმებულმა (მაგალითად, ბილეთის ფასი Wizz Air ქუთაისიდან ქ. ბერლინამდე, მიმდინარე წლის მაის-აგვისტოში, მერყეობს 200-დან 600 ლარამდე). 
· საცხოვრებელი
· დამსაქმებელი ან თავად განათავსებს მიგრანტს საცხოვრებელში, ან ეხმარება მის მოძიებაში. 
· განთავსება ძირითადად ხდება საერთო საცხოვრებელში (ოთახში 3-6 ადამიანი). საცხოვრებელი პირობები და ხარჯები ცნობილი იქნება კონკრეტული დამსაქმებლის მხრიდან ქირავნობის ხელშეკრულების შემოთავაზებისას.

· ვის შეუძლია სეზონურ სამუშაოებზე დასაქმება:
სეზონურ სამუშაოზე დასაქმების მსურველი უნდა აკმაყოფილებდეს  შემდეგ მოთხოვნებს:
· უნდა იყოს საქართველოს მოქალაქე;
· მინიმალური ასაკი: 18 წელი;
· გერმანიაში გამგზავრებამდე 3 თვით ადრე პერიოდში არ უმოგზაურია შენგენის სივრცეში;
· ფიზიკური ჯანმრთელობა;
· სოფლის მეურნეობასთან დაკავშირებული საქმიანობის გამოცდილება და მოტივაცია;	Comment by Tea Akhvlediani: აქ მიზანშეწონილია ზეპირსიტყვიერად გაჟღერდეს, რომ სასურველია (და არა სავალდებულო წინაპირობაა) შესაბამისი მოსავლის აღებაში გამოცდილების ქონა
· ნებისმიერი მიზეზის (დარღვევის) არარსებობა, რაც იწვევს ქვეყანაში ხელახლა შესვლის შეზღუდვას;
· გერმანული ან ინგლისური ენის ელემენტარულ დონეზე ცოდნა (ჯგუფურად დასაქმების შემთხვევაში, აუცილებელია, მინიმუმ ერთმა წევრს უნდა შეეძლოს გერმანულ ან ინგლისურ ენაზე კომუნიკაცია). ენის ცოდნის მოთხოვნას განსაზღვრავს დამსაქმებელი.	Comment by Tea Akhvlediani: აქაც უნდა აღინიშნოს რომ სასურველია და რომ უპირატესობა მიენიჭებათ პირებს, ვისაც, ყველა მოთხოვნის დაკმაყოფილებაზე დამატებით, ეცოდინებათ ენა ელემენტარულ დონეზე.

· დასაქმების პროცედურები:
· დასაქმების მსურველი პირველად რეგისტრაციას გადის მუნიციპალიტეტის ადმინისტრაციულ ერთეულში მერის წარმომადგენელთან, რომელიც მსურველთა სიას, დადგენილი ფორმით, აწვდის კოორდინატორს მუნიციპალიტეტში. კოორდინატორი სიების სკანირებულ ვერსიას უგზავნის „დასაქმების ხელშეწყობის სააგენტოსა“ და IOM-ს  შემდეგ ელ. ფოსტებზე: nino.velta@gmail.com ; kberadze@iom.int .
· [bookmark: _Hlk34388531]„დასაქმების ხელშეწყობის სააგენტოსა“ და IOM-ის რეგიონული ოფისები, კონკრეტული ვაკანსიის შესახებ ინფორმაციის მიღების შემთხვევაში, უკავშირდებიან დასაქმების მსურველებს, იბარებენ გასაუბრებისა და კონსულტირებისათვის, აცნობენ კონკრეტული შეთავაზების პირობებს და ახდენენ ამ ვაკანსიaზე დასაქმების მსურველთა რეგისტრაციას. ოფისში მისვლისას მსურველს თან უნდა ჰქონდეს პირადობის ელექტრონული მოწმობა და/ან საქართველოს მოქალაქის ბიომეტრული პასპორტი - მოქმედი და ძველი (ასეთის არსებობის შემთხვევაში).
· კონკრეტულ ვაკანსიაზე დასაქმების მსურველთა შესახებ მონაცემები გადაეცემა შრომის სამინისტროსა და „დასაქმების ხელშეწყობის სააგენტოს“ განსახილველად. განხილვის შედეგები მიეწოდება გერმანელ დამსაქმებელს. დასაქმებაზე საბოლოო გადაწყვეტილებას იღებს გერმანელი დამსაქმებელი. გადაწყვეტილება ეცნობება თითოეულ მსურველს.	Comment by Tea Akhvlediani: ეს ხაზგასმით უნდა აღინიშნოს
· გერმანელი დამსაქმებლის მხრიდან დადებითი გადაწყვეტილების შემთხვევაში, დამსაქმებელი მუშაობის დაწყების მსურველს უგზავნის შრომით კონტრაქტს.
· გერმანიაში გამგზავრების ორგანიზებაში დახმარებას (საჭირო საბუთების შეგროვება/მოწესრიგება; აუცილებლობის შემთხვევაში, ბილეთის აღებაში დახმარება; შესაბამისი ინფორმაციის მიწოდება, მათ შორის სპეციალური ტრენინგის მეშვეობით და სხვ.) უზრუნველყოფს „დასაქმების ხელშეწყობის სააგენტო“ IOM-თან ერთად.    

